
ФИЛМСКИ ФЕСТИВАЛ ПРОМОВИРА ВРВНА НАСТАВА 

 

Наставниците од основните училишта, со поддршка од Проектот на 

УСАИД за основно образование (PEP), организираа филмски фестивал 
со цел да ги прикажат најдобрите наставни методи во Македонија.  
Преку фестивалот, наставниците споделуваат меѓу себе филмувани 
примери на добри образовни и наставни практики, што ги применуваат 
во нивната секојдневна работа. 

 
„УСАИД го стимулираше професионалниот развој на наставниците во 
Македонија на неколку начини“. – рече Директорот на Мисијата на УСАИД, 
Роберт Вуерц (Robert Wuertz). „Во една прилика, им помогнавме на 750 
наставници да научат за видеото како медиум за споделување на добри 

училишни практики, за самооценување и за оценување на своите колеги, како и 
за подобрување на соработката преку интернет. “ 
 
Проектот на УСАИД за основно образование помага да се воведат технолошки 
алатки што можат да го променат и подобрат начинот на кој учениците учат и 

начинот на кој наставниците предаваат.  Проектот обучи 750 наставници за 
користење на флип камери и видео како медиум за споделување на добрите 
училишни практики.  150 наставници доставија филмови што ги имаат снимено 
со тие камери, а најдобрите 20 филмови беа претставени на фестивалот.    
 

 
БЕЛЕШКА ДО УРЕДНИЦИТЕ:     
Проектот на УСАИД за основно образование работи со сите државни основни 
училишта и електро-техничките средни училишта, како и со избрани гимназии во 
Македонија, со цел да го подобри квалитетот на наставата и да ги унапреди 
вештините за вработување на учениците.  Глобалната цел на Програмата на 

УСАИД за образование е да се зајакне образованието во Македонија и да се 
поддржат напорите за децентрализација во процесот на пристапување на 
Македонија кон Европската унија.   
 
Американскиот народ, преку УСАИД, има инвестирано над 500 милиони 
долари во Македонија, започнувајќи уште од 1993 година. УСАИД имплементира 

проекти кои креираат работни места, ја намалуваат корупцијата и ги 
подготвуваат македонските студенти да станат успешна работна сила. Овие 
иницијативи го подобруваат квалитетот на живот и ја поддржуваат транзицијата 
на Македонија кон стабилна и просперитетна демократија. УСАИД обезбедува 
економска и хуманитарна помош во преку 100 земји во светот. За повеќе 
информации, ве молиме посетете ја веб страницата http://macedonia.usaid.gov.  


